
KIRISH

O‘zbekistonda so‘nggi yillarda amalga oshirilayotgan keng ko‘lamli

islohotlar davlat boshqaruvi tizimini takomillashtirish, ochiqglik va oshkoralikni



ta’minlash hamda fuqgarolik jamiyati institutlarining rolini kuchaytirishga
qaratilgani bilan ahamiyatlidir. Xususan, 2017-2021-yillarda O‘zbekiston
Respublikasini yanada rivojlantirish bo‘yicha Harakatlar strategiyasida davlat
organlari faoliyati ustidan samarali jamoatchilik nazoratini yo‘lga qo‘yish,
nodavlat notijorat tashkilotlari va fuqarolik jamiyati institutlari imkoniyatlarini
kengaytirish, fuqarolarning ijtimoiy-siyosiy faolligini oshirish ustuvor vazifa
sifatida belgilandi. Bu esa jamiyat boshgaruvida davlat va fuqgarolar o‘rtasidagi
o‘zaro mas’uliyat hamda hamkorlik mexanizmlarini mustahkamlashga xizmat
qiluvchi huquqiy asoslarni yaratishni taqozo etdi. Davlatimiz rahbari bu haqda
to‘xtalib o‘tar ekan, shuni alohida ta’kidlaydi: “Shuni aniq tushunib olish lozimki,
jamoatchilik nazorati — bu faqatgina davlat idoralari faoliyati ustidan nazorat emas,
balki jamiyatning o‘zini o‘zi boshqarish usuli, boshqgacha aytganda, fuqarolik
jamiyatini taraqqgiy toptirishning muhim omillaridan biridir. Shuning uchun
fuqarolik jamiyatini rivojlantirish bo‘yicha maslahat kengashi, fugarolik jamiyatini
rivojlantirish markazi, nodavlat notijorat tashkilotlari milliy assotsiatsiyasi kelgusi
yilda har bir soha va tarmoq bo‘yicha jamoatchilik nazoratini amalga oshirishning
ta’sirchan tizimini yaratishga bosh-qosh bo‘lishi va tashabbus ko‘rsatishi lozim”
[1].

METODOLOGIYA

Mazkur maqolada jamoatchilik nazorati institutining huqugiy asoslari va
subyektlari faoliyatini o‘rganishda normativ-huquqiy hujjatlarni tahlil qilish,
giyosiy-huqugiy va tizimli yondashuv usullaridan foydalanildi. Tadgiqgotning
asosiy manbalari sifatida 2017-2021-yillarga mo‘ljallangan Harakatlar strategiyasi,
“Jamoatchilik nazorati to‘g‘risida”gi Qonun, fugarolarning o‘zini o‘zi boshgarish
organlari, nodavlat notijorat tashkilotlari hamda ommaviy axborot vositalari
faoliyatini tartibga soluvchi qonun normalari o‘rganildi. Huqugiy normalar
mazmuni mantiqiy-tahliliy usul orqgali sharhlandi hamda ularning o‘zaro bog‘ligligi
tizimli ravishda ko‘rib chiqildi. Shuningdek, jamoatchilik nazorati subyektlarining
vakolatlari va funksiyalari o‘zaro taqqoslash asosida tahlil gilindi. Tadgiqot

jarayonida rasmiy huquqiy ta’riflar va qonunchilikda mustahkamlangan



mexanizmlarga tayangan holda xulosalar chiqarildi. Metodologiya amaldagi
huquqiy baza doirasida nazariy-huquqiy tahlil olib borishga yo‘naltirildi.

MUHOKAMA VA TAHLILLAR

2017-2021-yillarda O‘zbekiston Respublikasini yanada rivojlantirish
bo‘yicha Harakatlar strategiyasida davlat boshqaruvini isloh gilish, bu jarayonda
fugarolik jamiyati institutlari va nodavlat notijorat tashkilotlarining rolini
kuchaytirish, shuningdek, fuqgarolarning faolligini oshirishga alohida e’tibor
qaratildi. Ushbu strategiya doirasida bir qator yangi qonun hujjatlarini ishlab
chigish va qabul qilish rejalashtirildi. Shu asosda, 2018-yil 12-aprelda
“Jamoatchilik nazorati to‘g‘risida”gi Qonun qabul qilindi. Mazkur hujjat
O‘zbekiston huquqiy tizimi tarixida yangi bosqichni boshlab bergan bo‘lib, davlat
organlari va muassasalar faoliyati ustidan jamoatchilik nazoratini amalga
oshirishning huquqiy asoslarini belgilab berdi. Qonunda, xususan, 3-modda orqali
jamoatchilik nazorati subyektlari aniq ko‘rsatib o‘tilgan.

O<zbekiston Respublikasi fuqgarolari. Jamoatchilik nazorati subyektlari
orasida O‘zbekiston fuqgarolari muhim o‘rin egallaydi. Ular jamiyat va davlat
boshgaruvida bevosita yoki o‘z vakillari orqgali ishtirok etish huquqiga ega bo‘lib,
bu ishtirok jamoatchilik nazorati orgali davlat organlari faoliyati ustidan nazoratni
yo‘lga qo‘yish shaklida amalga oshiriladi. Fuqgarolar ushbu nazoratni nafaqat
shaxsiy tashabbus bilan, balki turli jamoat birlashmalari yoki nodavlat notijorat
tashkilotlari tarkibida ham olib borish huqugiga ega. Shu bilan birga, ularning
ishtiroki fagat erkin va ixtiyoriy asosda bo‘lishi lozim — hech kim fuqaroning bu
jarayonda qatnashishiga majburlashga yoki ishtirokiga to‘sqinlik gilishga hagqli
emas. Ayni paytda fuqgarolar tomonidan amalga oshiriladigan jamoatchilik
nazoratining shakllari va uslublarini aniglash, shuningdek, ularning
samaradorligini baholash dolzarb masalalardan biri sanaladi. Ammo “Ichki ishlar
organlari to‘g‘risida” [2]gi Qonunda mazkur tizim ustidan jamoatchilik nazoratini
o‘rnatilishi uchun fuqarolarning bu boradagi vakolatlari aniq qilib belgilanmagan

[3].



Fuqgarolarning o°zini o0‘zi boshqgarish organlari. O‘zbekiston
Respublikasining 2018-yil 12-apreldagi “Jamoatchilik nazorati to‘g‘risida” [4]gi
O‘RQ-474-sonli Qonunining 14-moddasi fugarolarning o‘zini o‘zi boshgarish
organlari tomonidan davlat organlari mansabdor shaxslarining hisobotlari va
axborotini eshitish kabi muhim nazorat shaklini belgilaydi. O°¢zbekiston
Respublikasi “Fuqarolarning o‘zini o‘zi boshgarish organlari to‘g‘risida” [5]gi
gonunining 11-moddasiga asosan, mahallaning eng oliy organi hisoblangan
Fuqarolar yig‘ini jamoatchilik nazorati asosida quyidagi vakolatlarni amalga
oshiradi:

birinchidan, har chorakda Qoraqalpog‘iston Respublikasi, viloyatlar,
Toshkent shahri hamda tuman va shaharlar ijro hokimiyati rahbarlarining fugarolar
yig‘iniga tegishli sohalardagi faoliyati yuzasidan bergan hisobotlarini tinglaydi.
Ushbu hisobotlar asosida tuzilgan bayonnomalar tegishli hokimiyat organlariga —
ya’ni Qoraqalpog‘iston Respublikasi Vazirlar Kengashi, viloyat va Toshkent
shahar hokimliklariga yuboriladi. Ular ushbu bayonnomalar asosida hisob yuritadi
va fuqarolar yig‘inining murojaatlari ustidan nazoratni amalga oshiradji;

ikkinchidan, ekologik muhofaza, sanitariya holati, hududni obodonlashtirish
va ko‘kalamzorlashtirish bo‘yicha o‘z hududidagi korxona, tashkilot va muassasa
rahbarlarining hisobotlarini eshitadi hamda zaruratga ko‘ra garorlar qabul qiladi;

uchinchidan, ichki ishlar bo‘limlari tarkibidagi tayanch punktlar profilaktika
inspektorlarining huqugbuzarliklarning oldini olish bo‘yicha bergan hisobotlarini
belgilangan tartibda tinglaydi;

to‘rtinchidan, hududdagi oilaviy poliklinikalar va gishloq vrachlik punktlari
rahbarlarining axborotlarini eshitadi;

beshinchidan, o‘z hududida qonunlar va boshga normativ hujjatlarning
ijrosini, tadbirkorlar huquglari va manfaatlariga rioya etilishini, kommunal
xizmatlar sifati, uy-joy atrofini saqlash tartibi, qurilish normalari, shuningdek yer
resurslaridan foydalanish va wularni muhofaza qilish bo‘yicha jamoatchilik

nazoratini amalga oshiradi.



Mazkur vakolatlarning ahamiyati shundaki, mahalla fugarolar yig‘ini o‘z
hududidagi barcha davlat idoralari va mansabdor shaxslarning faoliyati yuzasidan
hisob berishini ta’minlab, ular ustidan jamoatchilik asosida muhim qarorlar qabul
qilish imkoniyatiga ega bo‘ladi [6]. Bu esa o‘z navbatida, fugarolik jamiyatining
muhim institutlaridan biri hisoblangan mahalla fuqgarolar yig‘inlari davlat organlari
va muassasalari hamda ularning mansabdor shaxslari faoliyati yuzasidan
jamoatchilik nazoratini o‘tkazish orqgali mahalladagi mavjud muammolar, fugarolar
hayotiga oid dolzarb masalalarni 0z vaqgtida yechish imkoniyatini yanada oshiradi.

Qonunchilikda belgilangan tartibda ro‘yxatga olingan nodavlat
notijorat tashkilotlari. O‘zbekiston Respublikasi Konstitutsiyasining XIII bobi
jamoat birlashmalariga bag‘ishlangan bo‘lib, 69-moddadan 75-moddagacha
bo‘lgan normalar ushbu institutning konstitutsiyaviy maqomini belgilab beradi.
Xususan, 70-moddaga ko‘ra, O‘zbekistonda belgilangan tartibda ro‘yxatdan o‘tgan
kasaba uyushmalari, siyosiy partiyalar, ilmiy jamiyatlar, ayollar tashkilotlari,
faxriylar, yoshlar va nogironlar uyushmalari, ijodiy tashkilotlar, ommaviy
harakatlar hamda boshga fugarolik birlashmalari jamoat birlashmalari sifatida tan
olinadi [7]. Mutaxassislar nohukumat tashkilotlarni (ingliz tilida “non-
governmental organizations” (NGO) fuqarolik jamiyatining asosiy instituti deb
hisoblashadi. “Nodavlat notijorat tashkilotlar to‘g‘risida” [8]gi gqonunga ko‘ra,
“Nodavlat notijorat tashkilot — jismoniy va (yoki) yuridik shaxslar tomonidan
ixtiyoriylik asosida tashkil etilgan, daromad (foyda) olishni o‘z faoliyatining asosiy
magsadi qilib olmagan hamda olingan daromadlarni (foydani) o‘z qatnashchilari
(a’zolari) o‘rtasida tagsimlamaydigan o‘zini o‘zi boshqarish tashkilotidir”.

Qonunchilikda, xususan Konstitutsiya va Fuqarolik kodeksida ko‘rsatilgan
turli tijorat maqgsadiga ega bo‘lmagan tashkilotlar bilan nodavlat notijorat
tashkilotlari (NNT) o‘rtasidagi o‘zaro munosabatlar aniq belgilab qo‘yilgan.
Jumladan, qonunning 10-moddasida NNTlar jamoat birlashmalari, ijtimoiy
fondlar, muassasalar yoki qonunchilikda nazarda tutilgan boshqga shakllarda tashkil
etilishi mumkinligi ko‘rsatib o‘tilgan. So‘nggi yillarda mamlakatda fugarolik

jamiyati institutlari, xususan NNTlarning ijtimoiy faolligini kuchaytirish bo‘yicha



gator amaliy chora-tadbirlar amalga oshirildi. Natijada, ularning jamiyat va davlat
hayotidagi roli sezilarli darajada ortdi. Agar 1991-yilda atigi 100 ta NNT faoliyat
yuritgan bo‘lsa, 2020-yil 1-yanvar holatiga ko‘ra, ro‘yxatdan o‘tgan NNTlar va
ularning bo‘linmalari soni 10 502 taga yetdi. Ushbu tashkilotlarning faoliyatini
huquqgiy jihatdan qo‘llab-quvvatlash va ular uchun qulay sharoitlar yaratish
O‘zbekistonning ijtimoiy-siyosiy taraqqiyotini ta’minlashda muhim omil sanaladi.

Xalgaro huqugiy hujjatlarda tan olingan fugarolarning uyushish huquqi
milliy qonunchiligimizda to‘liq aks etgan. Xususan, Konstitutsiyaning 38-moddasi
Fuqarolik va siyosiy huquglar to‘g‘risidagi xalgaro paktning 21-moddasiga, 39-
moddasi Fuqarolik va siyosiy huquglar to‘g‘risidagi xalgaro paktning 22-
moddasiga mos. Ma’lumki, O‘zbekiston mazkur xalgaro hujjatlarga qo‘shilgan va
boshga huquglar gatori fugarolarning uyushish erkinligi huquqgiga rioya etish
majburiyatini olgan [9].

Jamoatchilik nazorati jamoatchilik kengashlari, komissiyalari va boshqga
jamoatchilik tashkiliy tuzilmalari tomonidan ham qonunchilikka muvofig amalga
oshirilishi mumkin” [4]. Respublikamizning markaziy ommaviy axborot
vositalarida ijtimoiy ahamiyatga ega mavzular bo‘yicha jamoatchilik ongini
shakllantirishda ko‘pincha fagat rasmiy fikr doirasidagina cheklanib qolish
holatlari kuzatilmoqda. Ijtimoiy fikrni badiiy-publitsistik uslubda shakllantiruvchi
materiallar yetarli emas, shu bois matbuotda sud, ijro va qonun chigaruvchi
hokimiyat faoliyatiga oid dolzarb masalalar yuzasidan chuqur kontent tahlillar
o‘rniga ko‘proq bayon tarzidagi yondashuv yoki oddiy statistik ragamlar bilan
cheklanilmogda. Shu o‘rinda, davlat organlari matbuotda chiggan tangidiy
materiallardan fugarolarni jazolash vositasi sifatida foydalanmasligi muhimdir.
Aks holda, jamiyatda matbuotga nisbatan sovet davridagidek qo‘rquv va bosim
vositasi sifatida qarash kayfiyati gayta paydo bo‘lishi mumkin. Bu esa
fugarolarning matbuotga bo‘lgan hurmatini pasaytirib, ularda ishonchsizlik va
befarglikni kuchaytiradi. Aslida esa fuqarolik jamiyatida jurnalistlar “to‘rtinchi

hokimiyat” vakili sifatida barcha hokimiyat tarmoqlari faoliyatini xolis va mustaqil



yoritishi orgali nafagat matbuotning ijtimoiy mavqgeini oshiradi, balki jamoatchilik
nazoratining shakllanishi va rivojlanishida muhim rol o‘ynaydi [10].

OAYV orqgali jamoatchilik nazoratini amalga oshirishning mexanizmlarini
yanada takomillashtirish uchun “Jurnalistik faoliyatni himoya qilish to‘g‘risida”
[11]gi O‘zbekiston Respublikasi qonunida belgilangan “Jurnalist tekshiruvi”
institutidan foydalangan holda, materiallarni ko‘proq tayyorlash kerak. Ushbu
Qonunning 9-moddasida bu norma quyidagicha belgilangan: “Jurnalist o‘z
tekshiruvlarining natijalarini ommaviy axborot vositalari orqali targatish bilan
birga, ularni davlat organlari, fugarolarning o‘zini o‘zi boshqarish organlari,
jamoat birlashmalari, korxonalar, muassasalar, tashkilotlar va mansabdor
shaxslarga taqdim etish orqali jamoatchilik nazoratini amalga oshirishi lozim”
[12]. Ta’kidlash joizki, jamoatchilik nazoratini ganday sohalarda amalga oshirish
mumkinligi va qaysi davlat organlari vakolatlari ushbu nazoratning obyekti
bo‘lishi muhim ahamiyatga ega. Amaldagi qonunchilikka muvofiq, davlat
organlari va ularning mansabdor shaxslari quyidagi faoliyat yo‘nalishlarida
jamoatchilik nazoratiga tortilishi mumkin:

birinchidan, ishlab chiqgilayotgan normativ-huquqgiy hujjatlar, qarorlar,
shuningdek, davlat, tarmoq va hududiy rivojlanish dasturlarida jamoatchilik
manfaatlari va fikrining inobatga olinishi;

ikkinchidan, fugarolar va yuridik shaxslarning huquglari hamda gonuniy
manfaatlari, umuman jamiyat manfaatlarini himoya qiluvchi qonunlar talablarining
bajarilishini ta’minlash;

uchinchidan, ijtimoiy va jamoatchilik manfaatlariga bevosita alogador
bo‘lgan vazifalar va funksiyalarni bajarish;

to‘rtinchidan, aholiga davlat xizmatlarini ko‘rsatish bo‘yicha faoliyat;

beshinchidan, ijtimoiy sheriklik doirasida tuzilgan bitimlar, shartnomalar,
loyihalar va dasturlarni amalga oshirish bo‘yicha faoliyat” [4].

Mazkur normaning ahamiyati shundaki, birinchidan, jamoatchilik

nazoratining obyektlari doirasini aniqlashtiradi, ikkinchidan, davlat organlari va



ularning mansabdor shaxslarining mas’uliyatini yanada oshirishga xizmat qiladi
[6].

Har qanday qonun hujjatlarida belgilangan qoidalar va talablarning hayotga
tatbiq etilishi ularni amalga oshirish mexanizmlari bilan chambarchas bog‘lig.
Ushbu qonunda esa jamoatchilik nazoratini amalga oshiruvchi fuqarolar,
fuqarolarning o‘zini o0‘zi boshqgarish organlari, ro‘yxatdan o‘tgan nodavlat notijorat
tashkilotlari hamda ommaviy axborot vositalarining huquq va majburiyatlari aniq
ko‘rsatib o‘tilgan bo‘lib, bu esa mazkur nazorat turining samarali amalga
oshirilishiga zamin yaratadi.

XULOSA

Xulosa qilib aytganda, jamiyatda oshkoralik va shaffoflikni ta’minlashda
jamoatchilik nazorati mexanizmining o‘rnatilishi, bu borada jamaotchilik nazorati
subyektlari fugarolar, mahalliy o‘z-o0‘zini boshqarish organlari, fugarolik jamiyati
institutlari va ommaviy axborot vositalarining bevosita ishtiroki ning faol ishtiroki
muhim ahamiyatga ega. O‘z navbatida, jamoatchilik nazorati subyektlari huquq va
majburiyatlarining kafolatlanishini tartibga soluvchi normalarning o‘rnini
mustahkamlash va jamoatchilik nazorati mexanizmini takomillashtirib borish
bugungi kunda hal etilishi lozim bo‘lgan dolzarb vazifalardandir.

FOYDALANILGAN ADABIYOTLAR RO‘YXATI:

1. Mirziyoyev Sh.M. Milliy tiklanishdan — milliy yuksalish sari. —T.:
“O‘zbekiston”, 2020. —B.1009.

2. O‘zbekiston Respublikasining 2016-yil 16-sentyabrdagi “Ichki ishlar
organlari to‘g‘risida”gi O‘RQ-407-sonli Qonuni // https://lex.uz/docs/-3027843

3. Otajonov A.A. Ichki ishlar organlari faoliyati ustidan jamoatchilik
nazoratini amalga oshirishning obyekti va subyektlari // Yurist axborotnomasi, 1-
son, 1-jild, 2020. —B.64.

4. O‘zbekiston Respublikasining 2018-yil 12-apreldagi “Jamoatchilik
nazorati to‘g‘risida”gi O‘RQ—-474-son Qonuni // https://lex.uz/ru/docs/-3679092



https://lex.uz/ru/docs/-3679092
https://lex.uz/docs/-3027843

5. O‘zbekiston Respublikasining 2013-yil 22-apreldagi “Fuqarolarning
o‘zini 0‘zi boshqgarish organlari to‘g‘risida”gi O‘RQ-350-sonli Qonuni //

https://lex.uz/docs/-2156899

6.  Fayziyev Sh. Jamoatchilik nazorati to‘g‘risidagi qonun: asosiy
yo‘nalishlari va amaliyotda qo‘llash masalalari // Yurist axborotnomasi, 3-coH,
2018. -B.42.

7. O‘zbekiston Respublikasi Konstitutsiyasi. —Toshkent: “O‘zbekiston”
nashriyoti, 2023. — 80 b.

8. O‘zbekiston Respublikasining 1999-yil 14-apreldagi “Nodavlat

notijorat tashkilotlari to‘g‘risida”gi 763-I-sonli Qonuni // https:/lex.uz/docs/-
11360

9. Sarimsoqov J. NNTlar — jamoatchilik nazoratining subyekti sifatida //
“Huquq va burch” ijtimoiy-huqugiy jurnal, Ne 12, 2020. —B.38.

10. Abduazimov O. Fuqgarolik jamiyati va jamoatchilik nazoratida
matbuotning o‘rni / “Demokratlashtirish va inson huquqlari” ijtimoiy-ma’rifiy
jurnal, Ne 2, 2006. —B.40.

11. O‘zbekiston Respublikasining 1997-yil 24-apreldagi “Jurnalistlik
faoliyatini himoya qilish to‘g‘risida”gi 402—I-sonli Qonuni // https://lex.uz/docs/-
9540

12.  Mamatov X. Davlat idoralari faoliyati ustidan samarali jamoatchilik
nazorati mexanizmlari: amaliyot va uni yanada takomillashtirish masalalari //

“Fuqarolik jamiyati” ilmiy amaliy jurnal, Ne 3, 2018. -B.36.


https://lex.uz/docs/-9540
https://lex.uz/docs/-9540
https://lex.uz/docs/-11360
https://lex.uz/docs/-11360
https://lex.uz/docs/-2156899

